
Rakhwale | by Rajendra Agarwal Dei

Jisne Tere Dar Pe Sheesh Jhukaya
Usko Tune Apne Gale Lagaya
Kya Kya Tune Usko Nahi Diya Hai
Jisne Bhi Dil Se Kaha Hai
Meri Bagiya Ke Rakhwale, Shyam Khatuwale

Jabse Mila Hai Tera Thikana
Aasan Hua Hai Jeevan Chalana
Rehti Thi Pehle Mushkil Badi Hi
Par Ab Mila Khushiyon Ka Khazana
Tu Khole Band Kismat Ke Taale
Bagiya Ke Rakhwale, Shyam Khatuwale

Kehde Jo Ek Baar Tujhse Kanhaiya
Ban Jata Hai Tu Uska Khivaiya
Kaisi Bhi Lehren Kaisi Bhi Mushkil
Chhoo Bhi Nahi Sakti Uski Naiya
Jab Sanwara Khud Usko Sambhale
Bagiya Ke Rakhwale, Shyam Khatuwale

Jab Saari Duniya Ho Tere Vipreet
Aana Sharan Shyam Ki Ho Samarpit
Raju Pe Guzri Hai Ye Haqeeqat
Shyam Sahara Kar Dega Harshit
Bol To De Ek Baar Bawle
Bagiya Ke Rakhwale, Shyam Khatuwale
Meri Bagiya Ke Rakhwale, Shyam Khatuwale

